
 

СОВЕТ ЗА ПОПОЛНУВАЊЕ НА ПОПИСНИТЕ ЛИСТИ НА 
АВСТРАЛИСКИОТ ПОПИС КОЈ СЕ ОДРЖУВА НА 10-ТИ АВГУСТ 2021г.  

СОВЕТОТ НА МАКЕДОНСКИТЕ ЗАЕДНИЦИ НА АВСТРАЛИЈА  
19 Јули 2021г 

Почитувани Македонци во Австралија, 

Редовниот попис на Австралија ќе се одржи во вторинк, 10-ти август 2021г. 

Како и во минатото македонската заедница во Австралија е поставена во 
неповолна положба при пополнувањето на пописните листи бидејќи многу од 
опциите за пополнување на одредени прашања кои што им се нудат на другите 
етнички групи не им се достапни на Австралијците со македонско потекло.  

За да се исправи оваа неповолна состојба,подготвивме неколку прелози во 
врска со начинот на кој ќе треба да се одговорат некои од најбитните прашања 
за да се утврди и прикаже точниот број на Австралијци со македонско потекло 
во Австралија. Што се однесува до прашањата бр.16,18 и 19 ( односно вашето 
место на раѓање и местото на раѓање на вашиот татко и мајка) ве молиме да 
не го користите навредливиот, нелегален и противуставен термин Северна 
Македонија за да се опише вашето место или земја на раѓање. Освен тоа, иако 
можеби сте родени вo Република Македонија кога таа беше дел од 
Југославија , многу е важно да не одговорите на прашањата бр. 16, 18 и 19 со 
терминот Југославија, бидејки постои одделна категорија за овој одговор и 
вие нема да бидете заведени како лице кое што потекнува од Република 
Македонија    

Препорачаните одговри кои следуваат  ќе овозможат поточно и поправедно да 
се прикаже во пописот колку Македонци има во Австралија и ве охрабруваме да 
го користите овие одговори ако тие навистина ги опишуваат и одразуваат  
вашето потекло, религија и културна припадност.  

Крис Ангелков,  
Претседател, Советот на Македонските Заедници во Австралија. 



 

 

 

Ако сте родени во Македонија треба во местото каде што е обележано “Other 
(please specify)” да одговорите “Macedonia”.  

 

Ако вашиот татко е роден во Македонија треба во местото каде што е 
обележано “Other (please specify)” да одговорите “Macedonia”.  

 

Ако вашата мајка е родена во Македонија треба во местото каде што е 
обележано “Other (please specify)” да одговорите “Macedonia”. 

Ако зборувата македонски, без разлика колку добро,во местото каде што е 
обележано “Yes, other language (please specify)”, треба да одговорите  
“MACEDONIAN”.  

Без разлика каде сте родени (Република Македонија, Егејска Македонија, 
Пиринска Македонија, Мала Преспа, други делови на Грција, Бугарија или 
Албанија,  Србија, Косово,Австралија или било кое друго место) вашето етничко 
потекло е македонско. За ова прашање се брои до три гернерации наназад ( 
родители, баби и дедовци, прабаби и прадедовци). Во местото обележано 
“Other ancestry 1 (please specify)” напишете го одговорот “MACEDONIAN” и ако 
имате друго потекло напишете го во местото обележано “Other ancestry 2 
(please specify)”. 

 

Ако сте верник на македонската православна црква, тогаш во местото 
обележано како “Other – please specify” треба да одговорите  “MACEDONIAN 
ORTHODOX”. Ве молиме да забележите дека ако одговорите само со 
“Orthodox”, постои посебна категорија за ова прашање и НЕМА да бидете 
заведени како припадник на македонската православна религија.  

